
Randi Jacobsen

Sigrun Mohr hevur játtað 
at vera valevni hjá Suður­
streymoyar Javnaðarfelag 
til býráðsvalið í heyst. 

Til seinasta kommunuval 
stillaði hon upp fyri Sjálv­
stýrisflokkin. Hon fekk tá 
314 atkvøður av teimum 539 
sum Sjálvstýrisflokkurin í 
Suðurstreymoy fekk. Hevði 
hon tá stillað upp fyri Javn­
aðarflokkin – og fingið eins 
nógvar atkvøður, var hon 
vald sum nummar tvey á 
listanum. 

Sigurn Mohr sigur, at hon 
tók seg úr Sjálvstýrisflokk­
inum, tí henni dámdi ikki 

politikkin hjá flokkinum í 
samgonguni.

Hon hevur stóran áhuga 
fyri kommunalpolitikki og 
fer nú at royna, um hon kann 
koma í býráðið.  

Sigrun Mohr er mest 
kend fyri stóra arbeiði, 
hon gjørdi við at stovna 
Alzheimerfelagið og tala 
sakina hjá alzheimersjúklin­
gum og avvarðandi teirra.

»Danska Javnaðarstjórnin hev­
ur skotið upp sama leist sum 
landsstýrið hevur gjørt, nevniliga 
skattalætta við fokus á toppskatt 
og at skatta pensjónir við inngjald. 
Tað skal loysa seg at arbeiða, siga 
tey.« 

Tað var boðskaðurin, sum Jørgen 
Niclasen, fíggjarmálaráðharri sendi 
út seinnapartin fríggjadagin.

Í stuttum er boðskapurin hjá 
Jørgen Niclasen, at danski fíggjar­
málaráðharrin, Bjarne Corydon, nú 
er farin at herma eftir landsstýri­
num við at skatta pensjónir við 
inngjaldi heldur enn við útgjaldi. 
Hetta er sami Bjarne Corydon, 
sum fyri stuttum hevur hartað 
Jørgen Niclasen og landsstýrið, tí 

at lógin um at skatta pensjónir við 
inngjaldi heldur enn við útgjaldi 
varð sett í verk, uttan at staturin 
sum arbeiðsgevari, ella onnur, sum 
varða av málinum, eitt nú fakfeløg­
ini, sum hava sáttmála við statin, 
fingu høvi til siga sína hugsan um 
lógaruppskotið, sum tey ikki fingu 
til hoyringar.

Tað er sera áhugavert, at Jørg­
en Niclasen, sum undirskrivar seg 
sum fíggjarmálaráðharri, soleið­
is boðar frá, at danska javnaðar­
stjórnin nú tekur undir við skatta­
politikkinum hjá Jørgen Niclasen. 
Hetta er so áhugavert, at tað átti 
at fingið størri yvirskriftir, enn 
eitt tíðindaskriv frá Fólkaflokki­
num. Hvar eru fakfeløgini, sum so 

mannsterk hava mótmælt? Hvar 
eru allir búskaparfrøðingarnir, 
sum so staðiliga hava mótmælt 
politikkinum hjá landsstýrinum? 
Hvar er andstøðan, sum so náði­
leyst hevur niðurgjørt politikkin 
hjá landsstýrinum?

Um tað veruliga er satt, sum 
Jørgen Niclasen sigur, at Bjarne 
Corydon og danska stjórnin nú 
herma eftir Jørgen Niclasen og 
Føroya Landsstýri, so mugu fak­
feløg og andstøða bíta høvdið av 
allari skomm! Um Bjarne Corydon 
og Helle Thorning-Schimdt leggja 
seg skerfløt fyri Jørgen Niclasen, 
so passar tað sum Kaj Leo so ofta 
hevur sagt, at »okkurt gera vit 
rætt«.

Men um tað ikki passar, sum 
Jørgen Niclasen sigur, so støðan 
eins álvarsom, tí ein fíggjarmála­
ráðharri má ikki siga ósatt.

»Skattanýskiapnin hjá donsku 
Javnaðarstjórnini líkist tí í nógvar 
mátar skattanýskipanini og upp­
skotinum til karmar hjá føroya 
landsstýri fyri at fáa gongd í aftur 
føroyska búskapin, samstundis 
sum undirskot landskassans, sum 
frá líður, verður vent til yvirskot.«

Vit fáa óivað nógvar viðmerk­
ingar til útsøgnini hjá Jørgen 
Niclasen, so vit bíða í spenningi um, 
hvør er klókari, Jørgen Niclasen 
ella Bjarne Corydon...

»Okkurt gera vit rætt«, 
sum løgmaður plagar at siga

Fríggjadagin boðaði Rás2 
frá, at útvarpsstøðin í Vágs­
botni fór at senda U21 dyst­
in millum Føroyar og Make­
donia beinleiðis.

Tá Kringvarpið kortini 
ikki fór at senda dystin, var 
tað so líka til. Men so var 

ikki, tí Kringvarpið gjørdi 
enn einaferð av at broyta 
skránna og senda dystin.

Eitt sindur býtt, at báð­
ar støðirnar senda frá sama 
dysti, her hevði eitt sam­
starv gagnað lurtarunum

Tvær ferðir landsdystur

Corydon hermir eftir Jørgen

Í mai mánaði í ár seldur bil­
asølurnar tilsamans ein per­
sónbil meira enn í fjør – tá 
tær seldu 106 bilar. Men hó­
ast lítla munin, so er samlaði 
munurin í bilasøluni fram­
vegis eyðsýndur. Vøksturin í 
persónbilasøluni er higartil í 
ár 18,5 prosent. Seldir eru til­
samans higartil í ár 416 per­
sónbilar í mun til 351 sama 

tíðarskeið í fjør.
Samlaða sølan av akførum 

í øllum bólkum higartil í ár 
vísir eina framgongd upp á 
11,5 prosent. 554 akfør eru 
higartil seld í mun til 497 
sama tíðarskeið í fjør.

Seldu ein bil meira í mai

Sigrun Mohr stillar upp 
fyri Javnaðarflokkin

Svikin 
av politiska 
systeminum
Jens Hákun leo

Savnsmynd

Sambært skránni hjá Kringvarpinum 
skuldi U21 dysturin ikki sendast...


